
   Тавах сире, учительсем

   Клавдия Сметанина | Сăвă

   Шкула килтĕм — эп пĕлместĕп 

Вуламашкăн, шутлама.

Эпĕ халĕ вĕренетĕп

Тăрăшса пур предметпа.



Учительсем ачасене

Вĕрентеççĕ хаваспах.

Пире ăслă çын тума

Тăрăшаççĕ пур чунтан. 



Учительсем, тавах сире!

Сире ăшшушăн тавтапуç.

Сире сунатăп яланах

Пит çирĕп сывлăх пурнăçра!



* * *

Пиллĕкмĕш октябрь —

Учительсен кунĕ.

Пиллĕкмĕш октябрь —

Манми савăк кун.



Ак кĕчĕ учитель

Çуталчĕ халь класс.

Ăна саламларĕç

Пурте пит хавас.



Пĕри чечек пачĕ.

Тепри саламларĕ,

Учитель савăнчĕ,

Çиçрĕç куçĕсем.



«Тавах сире, — тет вăл

Ыр сăмахăрсемшĕн».

«Тавах сире, — тет вăл, —

Чечек çыххисемшĕн».



Савăнать учитель

Савăнать ачи те.

Пиллĕкмĕш октябрь —

Манми савăк кун.

  